
Lanctssamtöfíin

Þroskahjdlp
Mannréttindi fyrir ailaí

Umsögn Landssamtakanna Þroskahjálpar tillögu til þingsályktunar um 
orlofshúsnæði örorkulífeyrisþega, 35 mál.

Landssamtökin Þroskahjálp þakka fyrir að fá þingsályktunartillöguna til umsagnar og vilja koma 
eftirfarandi á framfæri við velferðarnefnd og Alþingi varðandi hana.

Örorkulífeyrisþegar eru mjög oft ekki með réttindi hjá stéttarfélögum og hafa yfirleitt miklu 
minni aðgang að orlofshúsum en landsmenn almennt og þar með þeirri tilbreytingu, 
afþreyingu og tækifærum til fjölskyldu- og félagslífs sem þau veita. Segja má að slíkur aðgangur 
teljist vera mikilvægur þáttur í því sem telst vera eðlilegt líf hér á landi. Tækifæri til eðlilegs líf 
jafns við aðra er meginmarkmið í réttindabaráttu fatlaðs fólks og grunvallarþáttur í samningi 
Sameinuðu þjóðanna um réttindi fatlaðs fólks.

Landssamtökin Þroskahjálp lýsa því eindregnum stuðningi við þingsályktunartillöguna og 
hvetja velferðarnefnd að beita sér fyrir því að hún verði samþykkt.

Samtökin benda velferðarnefnd og Alþingi á tillögur sem starfshópur skilaði í desember 2016 
til félags- og húsnæðismálaráðherra (nú félagsmálaráðherra). Tillögurnar má finna í skýrslu 
starfshósins, „Framtíðarfyrirkomulag orlofsmála fatlaðs fólks", sem má nálgast á þessum 
hlekk:

Samtökin óska jafnframt eftir að fá að koma á fund velferðarnefndar til að gera betur grein 
fyrir sjónarmiðum sínum og áherslum varðandi þessi mikilvægu mál.

Virðingarfyllst,

f.h. Landssamtakanna Þroskahjálpar, 

Bryndís Snæbjörnsdóttir, formaður. 

Árni Múli Jónasson, framkvæmdastjóri.

Efni: Umsögn Öryrkjabandalags íslands (ÖBÍ) um þingsályktunartillögu um 
orlofshúsnæði örorkulífeyrisþega, 35. mál.

Samningur Sameinuðu þjóðanna um réttindi fatlaðs fólks felur m.a. í sér rétt fatlaðs 

fólks til að lifa í samfélaginu með sömu valkosti og aðrir. Gleðilegt er að horft sé á 

mikilvægi þess að allir fái tækifæri til þess að fá frí frá daglegu umhverfi en Ijóst er að 

örorkulífeyrisþegar hafa takmarkaðri aðgang að orlofshúsum en aðrir 

þjóðfélagshópar.

Flest stéttarfélög bjóða félagsmönnum sínum upp á tjölbreytta orlofskosti víðsvegar 

um landið fyrir hóflegt gjald. Aðgangur að þeim orlofskostum er þó bundinn þátttöku 

á vinnumarkaði sem og að aðgengi er oft ábótavant.

Ef tillagan verður samþykkt og ráðist verði í það verkefni að koma upp orlofshúsum 

fyrir örorkulífeyrisþega aukast lífsgæði fatlaðs fólks. Hafa verður í huga að slík hús 

verða að vera byggð samkvæmt algildri hönnun, vera staðsett um land allt og vera í 

boði á viðráðanlegu verði.

ÖBÍ styður þingsályktunartillöguna heilshugar.

Ekkert um okkur án okkar!

